
2697 

 

1099 

      Priyè-a sé lavi kè ki nouvo-a. Li doué animé nou nan chak moman. 

Pafoua nou bliyé Sa-a ki lavi-nou-an épi ki tout nou-an. Sé poutèt sa, Pèr 

spirituèl-yo, nan tradision Détéronòm-nan épi Profèt-yo, insisté osijè 

priyè-a kòm « souvni Bondié », k-ap révéyé anpil foua « mémoua kè-a ». 

« Sé pou nou sonjé Bondié pi souvan pasé réspiré » (S. Grégoire de Naz., 

or. theol. 1, 4 : PG 36, 16B). Min priyé « tout tan » pap posib, sof si nou t-

a fè priyè nan kèk moman, antan nou désidé sa volontèman : sa-yo sé tan 

ki fò nan intansité ak nan longè pou priyè krétyin-an. 

  

2698 
1168 
1174 

 

2177 

      Tradision l’Égliz-la propozé fidèl-yo kadans (ritm) priyè ki la pou 

nouri priyè san rété-a. Ginyin sé chak jou : priyè matin épi asouè, anvan 

épi apré manjé, litiji Lè-yo. Dimanch-la, ki gin Ékaristi-a kòm pouin 

santral, sé sitou ak priyè-a yo sanktifié-l. Déroulman ané litijik-la ak gran 

fèt li-yo sé kadans (ritm) fondamantal lavi priyè krétyin-yo. 

  

2699 

 

 

 

 
2563 

      Granmèt-la ap kondui chak moun dapré rout ak fason ki fè-l plézi. 

Chak fidèl réponn li tou dapré détèminasion kè-l épi éksprésion priyè 

pèsonèl li-a. Poutan tradision krétyin-an kinbé toua pi gran éksprésion lavi 

priyè-a : priyè vokal-la, méditasion-an épi priyè kontanplatif-la. Yo gin 

yon lign fondamantal ki komin : ranmansé kè-a (rékèyman kè-a). Vijilans 

sa-a pou kinbé Paròl-la épi rété nan prézans Bondié-a fè toua éksprésion 

sa-yo sé tan fò lavi priyè-a. 

  ATIK 1 

Éksprésion priyè-a 

 

  

  I. Priyè vokal-la   

2700 

 

1176 

      Bondié palé ak moun-nan ak Paròl li-a. Sé ak paròl, mantal oubyin 

vokal, priyè nou-an grandi. Min sa-k pi inpòtan-an sé pou kè-nou prézan 

dévan Bondié n-ap palé avèk li nan priyè-a. « Pou yo kouté nou, sa pa 

chita nan kantité paròl-yo, min nan vijilans léspri-a » (S. Jean 

Chrysostome, ecl. 2 : PG 63, 583A). 

  

2701 

 

 
2603 

612 

      Priyè vokal-la sé yon éléman ki indispansab pou lavi krétyin-an. Disip-

yo, antan priyè Mèt yo-a t-ap fè an silans té atiré yo, li té aprann yo yon 

priyè vokal : “Papa-nou”. Jézu pa-t priyé sèlman ak priyè litijik sinagòg-

la ; Évanjil-yo montré nou li, k-ap lévé voua-l pou-l éksprimé priyè 

pèsonèl li-a, sot nan bénédiksion antan l-ap fété pou Papa-a (cf. Mt 11, 

25-26) jous nan kè séré Jétsémani-an (cf. Mc 14, 36). 

  

2702 

1146 

      Nésésité pou asosié sink sans-yo ak priyè sou paranndan-an korésponn 

ak yon égzijans sa nou yé kòm moun-nan. Nou sé kò ak éspri, épi nou gin 

bézouin éksprimé santiman nou-yo sou déyò. Sé ak tout sa nou yé pou 

nou priyé pou nou bay siplikasion nou-an tout fòs li kapab ginyin. 

  

2703 

 

 

2097 

      Nésésité sa-a korésponn ak yon égzijans ki sot nan Bondié tou. Bondié 

ap chèché moun k-ap adoré nan Éspri-a épi nan vérité-a, épi an konsékans 

yon priyè ki monté vivan sot nan profondè nanm-nan. Li vlé éksprésion 

sou déyò-a tou ki asosié kò-a ak priyè sou paranndan-an, paské sa poté ba 

li réspè sa-a ki apouin nèt nan tout bagay li-minm li gin doua pou-l jouinn. 

  

2704       Priyè vokal-la, poutèt li sou déyò épi li byin korésponn a sa moun-nan 

yé-a, sé priyè foul-yo li yé sitou. Min priyè ki pi sou paranndan-an pa 

kapab néglijé priyè vokal-la. Priyè-a vîn sou paranndan nèt nan mézi nou 

pran konsians « ak kilès n-ap palé » (Ste. Thérèse de Jésus, cam. 26). Lè 

sa-a priyè vokal-la tounin yon fòm priyè kontanplatif. 

 

  

  II. Méditasion-an   

2705 

158 

 

 
127 

      Méditasion-an sé yon réchèch. Léspri-a ap chèché konprann poukisa 

épi kijan pou lavi krétyin-an yé, pou-l kapab rété kolé épi réponn sa 

Bondié mandé-l la. Li égzijé yon atansion ki difisil pou mét sou kontròl. 

Pi souvan kèk liv kapab édé ; krétyin-yo pa manké sa : Sint-Ékritu-a, sitou 

Évanjil-la, sint ikôn-yo, tèks litiji jou-a oubyin tan-an, liv Pèr spirituèl-yo 

ékri-yo, liv spiritualité-yo, gran liv kréasion-an épi liv istoua-a, paj « jodi-

a » [ki prézans] Bondié-a. 

2706       Médité sa ou-ap li-a minnin-ou pou fè-l tounin afè pa-ou antan-ou 

konfronté-l avèk pròp tèt-ou. La-a, gin yon lòt liv ki ouvri : liv lavi-a. Gin 

yon pasaj ki fèt sot nan réfléksion-yo al nan réalité-a. Nan mézi umilité-a 

ak lafoua-a, sé la yo dékouvri mouvman k-ap ajité kè-a épi li posib pou 

disèné yo. Késion-an sé fè vérité-a pou nou rivé nan limiè-a : « Granmèt, 

sa-ou vlé-m fè ? ». 

  

2707 
2690 

 

2664 

      Otan gin mèt spirituèl ki diféran, otan gin métòd diféran. Krétyin-an 

doué vlé médité yon fason régilié pou-l pa vîn sanblé ak toua prémié térin 

parabòl moun k-ap simin-an (cf. Mc 4, 4-7. 15-19). Min yon métòd sé yon 

gid sèlman li yé ; sa-k prinsipal-la sé progrésé, ak Éspri-Sin-an, nan 

chémin priyè-a : Kris Jézu. 

  

2708 

 

 

516, 2678 

      Méditasion-an sèvi ak réfléksion-an, imajinasion-an, mouvman nanm-

nan (émosion-an) épi dézi-a. Rasanbléman [éléman sa-yo] nésésè pou 

antré pi fon nan konviksion lafoua-a, pou révéyé konvèsion kè-a épi pou 

fòtifié volonté pou suiv Kris-la. Priyè krétyin-an préféré apuiyé-l sou 

médité « mistè Kris-la », tankou nan lectio divina-a épi nan Rozè-a. Fòm 

réfléksion sa-a nan priyè-a gin anpil valè, min priyè krétyin-an doué 

chèché rivé pi louin : nan konésans rinmin Jézu-a, nan fè youn avèk li. 

 

  

  III. Priyè kontanplatif-la   

2709 

2562-2564 

      Kisa priyè (orézon) kontanplatif-la yé ? Sint Térèz d’Avila réponn : 

« Priyè (Orézon) mantal-la, dapré mouin, sé pa anyin dòt pasé yon rapò 

zanmi, yon fason pou nou an rapò souvan pou kont-nou ak Bondié ki 

rinmin nou-an » (vida 8). 

  

       Priyè kontanplatif-la ap chèché Sa-a « nanm mouin rinmin-an » (Ct 1, 

7 ; cf. Ct 3, 1-4). L-ap chèché Jézu, épi nan li Papa-a, paské déziré-l sé 

toujou yon kòmansman rinmin sa yé, épi sé pou yo chèché-l ak yon lafoua 

ki klè, lafoua sa-a ki fè nou pran nésans nan li-a épi nou viv nan li-a. 

Minmsi nan priyè kontanplatif-la moun-nan kapab médité, poutan vizion-l 

alé nan Granmèt-la. 

  

2710 

 

2726 

      Chouazi tan ak longè orézon kontanplatif-la ap diré, sa dépann dé 

fèmté volonté-a ki révélé sékrè kè-a. Sé pa lè nou gin tan pou nou fè priyè 

kontanplatif-la : sé tan pou nou pran pou nou avèk Bondié, pou Bondié, 

ak fèm détèminasion pou nou pa réprann tan sa-a ankò sou rout-la, 

kèlkésoua éprèv ak séchrès nou t-a rankontré. Li pa toujou posib pou 

médité, min li toujou posib pou antré nan priyè kontanplatif-la, kèlkésoua 

kondision santé-a, travay-la oubyin aféksion nanm-nan. Kè-a sé koté pou 

nou chèché épi pou nou rankontré, nan povrété ak nan lafoua. 

  

2711 
1348 

      Antré nan priyè kontanplatif-la sanblé ak antré nan litiji ékaristik-la : 

« rasanblé » kè-a, ranmasé tout sa nou yé anba élan Éspri-Sin-an, abité 

2100 

nan kay Granmèt-la, sé nou minm ki kay sa-a, révéyé lafoua-a pou antré 

nan prézans li-minm k-ap tann nou-an, rétiré mask nou-yo épi viré kè-nou 

kot Granmèt-la ki rinmin nou-an, pou nou rinmèt nou ba li kòm yon 

ofrann pou-l pròpté épi transfòmé. 

2712 

 

 

 

2822 

      Priyè kontanplatif-la sé priyè pitit Bondié-a, péchè yo padonnin-an ki 

aksépté résévoua rinmin yo rinmin-l lan épi ki vlé réponn antan-l rinmin 

pi plis ankò (cf. Lc 7, 36-50 ; 19, 1-10). Min li konnin rinmin-l nan sé 

tankou yon bay sa-ou résévoua, sé sa Éspri-Sin-an vidé nan kè-l la, paské 

tout bagay sé lagras ki sot kot Bondié. Priyè kontanplatif-la sé lagé nou ak 

umilité épi antan nou tou pòv nan min volonté rinmin Papa-a antan nou fè 

youn yon fason ki toujou pi fon ak Pitit li-a li rinmin-an. 

  

2713 

2259 

      Konsa priyè kontanplatif-la sé éksprésion mistè priyè-a ki pi sinp-la. 

Priyè kontanplatif-la sé yon kado, yon gras ; yo pa kapab résévoua-l si sé 

pa nan umilité ak povrété. Priyè kontanplatif-la sé rélasion Alians-la 

Bondié établi nan profondè kè nou-an (cf. Jr 31, 33). Priyè kontanplatif-la 

sé kominion : nan li, Sint Trinité-a konfòmé moun-nan ki pòtré Bondié, 

« dapré résanblans li ». 

  

2714       Priyè kontanplatif-la sé yon tan fò priyè-a anlè tout lòt-yo. Nan priyè 

kontanplatif-la, Papa-a asiré fòs moun-nan k-ap dévlopé anndan nou-an, 

pou Kris-la abité nan kè-nou gras a lafoua-a épi pou nou pousé rasîn nan 

charité-a, pou nou pozé fondasion nou nan li (Ep 3, 16-17). 

  

2715 

1380 

 

 

 

 

521 

      Priyè kontanplatif-la sé vizion lafoua-a ki fiksé nan Jézu. « M-ap gadé-

l épi li-minm l-ap gadé-m », sé sa péyizan Ars-la té di sin Kuré-l la antan-l 

t-ap priyé dévan Tabènak-la (cf. F. Trochu, Le curé d’Ars Saint Jean 

Marie Vianney, p. 223-224). Atansion sa-a pou Bondié-a sé rénonsé 

« pròp tèt-mouin ». Gadé l-ap gadé-m nan, sa pròpté kè-m. Limiè gadé 

Jézu ap gadé-n nan kléré jé kè-nou ; li aprann nou ouè tout bagay anba 

limiè vérité-l la ak konpasion li ginyin pou tout moun-yo. Priyè 

kontanplatif-la kondui nou gadé mistè lavi Kris-la tou. Konsa l-ap 

« aprann konésans Granmèt-la sou paranndan-an » pou rinmin-l épi suiv li 

pi plis. (cf. S. Ignace, ex. spir. 104). 

  

2716 

494 

      Priyè kontanplatif-la sé kouté Paròl Bondié-a. Yon kouté ki pa pasif 

ditou, sé obéyisans lafoua-a, sèvitè-a ki aksépté san kondision épi pitit-la 

ki rété kolé [ak Papa-a] antan-l rinmin-an. Li patisipé nan « Amèn » Pitit-

la ki tounin Sèvitè épi « Fiat » sèvant li-a ki pòv-la. 

  

2717 

533 

 

 
498 

      Priyè kontanplatif-la sé silans, « sinbòl tè ki gin pou vini-an » (S. Isaac 

de Ninive, tract. myst. 66) oubyin « paròl […] rinmin an silans-la » (S. 

Jean de la Croix). Paròl-yo nan priyè kontanplatif-la sé pa diskou yo yé, 

min ti branch k-ap nouri difé rinmin-an. Nan silans sa-a ki intolérab pou 

moun « sou déyò-a », Papa-a ap di nou Paròl li-a ki pran chè-a, ki soufri, 

mouri épi résisité-a épi Éspri-a ki fè nou pitit-la (« Esprit filial ») li fè nou 

patisipé nan priyè Jézu-a. 

2718       Priyè kontanplatif-la sé fè youn ak priyè Kris-la nan mézi li fè nou 

patisipé nan mistè-l la. Mistè Kris-la, l’Égliz-la sélébré-l nan Ékaristi-a 

épi Éspri-Sin-an fè nou viv dapré li nan priyè kontanplatif-la pou-l kapab 

manifésté an akt nan charité-a. 

  

2719 

165 

 

 

2730 

      Priyè kontanplatif-la sé kominion rinmin k-ap poté lavi pou pakèt 

moun-yo nan mézi li sé konsantman pou rété nan nuit lafoua-a. Nuit Pak 

Réziréksion-an travèsé palintèmédiè nuit agoni-an épi tonb-nan. Éspri li-a 

(sé pa « chè »-a ki « fèb »-la) fè nou ékspérimanté toua tan fò Lè Jézu sa-

yo nan priyè kontanplatif-la. Li nésésè pou nou aksépté véyé inè-d-tan 

avèk li (cf. Mt 26, 40). 

 

  

  RÉZIMÉ   

2720  L’Égliz-la invité fidèl-yo pou yo priyé régilièman : priyè chak jou-yo, 

litiji Lè-yo, Ékaristi dimanch-la, fèt-yo nan ané litijik-la. 

  

2721  Tradision krétyin-an anbrasé toua gran éksprésion lavi priyè-a : priyè 

vokal-la, méditasion-an épi priyè kontanplatif-la. Lign yo ginyin an 

komin sé ranmasé kè-a (rékèyman-an). 

  

2722  Priyè vokal-la ki fondé sou kò-a ak éspri-a ki fè youn nan natu moun-

nan, asosié kò-a ak anndan kè-a nan priyè-a, dapré égzanp Kris-la, lè 

l-ap priyé Papa-l épi lè l-ap aprann disip li-yo « Papa-nou »-an. 

  

2723  Méditasion-an sé chèché antan n-ap priyé, li sèvi ak réfléksion-an, 

imajinasion-an, émosion-an épi dézi-a. Finalité li ginyin-an sé fè sa n-

ap konsidéré-a tounin pròp afè pa-nou, antan nou konfronté-l ak 

réalité lavi-nou. 

  

2724  Priyè kontanplatif-la sé sinp éksprésion mistè priyè-a. Sé vizion 

lafoua-a ki fiksé nan Jézu, sé kouté Paròl Bondié-a, sé rinmin an 

silans. Li fè nou fè youn ak priyè Kris-la nan mézi li fè nou patisipé 

nan mistè li-a. 

  

     

◄Atik 

anvan-an 
 Gid jénéral-la  Atik►

apré-a 

 

http://ndpshaiti.org/downloads/katechism_kr/CEC_KR_2683_2696.pdf
http://ndpshaiti.org/downloads/katechism_kr/CEC_KR_2683_2696.pdf
http://ndpshaiti.org/index.php/la-parole-de-dieu-dans-la-liturgie/teks-kreyol/katechism-legliz-katolik-la
http://ndpshaiti.org/downloads/katechism_kr/CEC_KR_2725_2758.pdf
http://ndpshaiti.org/downloads/katechism_kr/CEC_KR_2725_2758.pdf

